Universala Esperanto-Asocio kaj Monda
% Brajla Tago 2026

La 4-a de januaro estas la Monda Tago de Brajlo. Deklarite
de la Generala Asembleo de UN en 2018, la Monda Brajla
Tago festas la vivon de Louis Braille (1809-1852), franca
edukisto kaj inventinto de tuSa lega kaj skriba sistemo kiu
portas lian nomon, kaj kiu estis kreita por uzo de blinduloj.
Li unue prezentis la sistemon al siaj kamaradoj en 1824,
kiam li estis dekkvinjara.

4 januaro 2026

La Internacia Lingvo Esperanto estis fondita en 1887. Jam
en 1904, Profesoro Théophile Cart, kunlabore kun la
blindula lernejo en Lausanne, Svislando, adaptis brajlon por
uzo kun Esperanto, kaj, jam tiel frue kiel la komenco de
mondaj Esperanto-kongresoj en 1905, blinduloj ludas
signifan rolon en la disvastigo kaj uzado de la Internacia
Lingvo Esperanto, organizante kongresojn kaj konferencojn
en €iuj partoj de la mondo kaj ¢eestante Universalajn Kongresojn de Esperanto.

La Disvastiga Grupo de Esperanto (DGE), estas organizo kiu laboras ene de la blindula
komunumo en Japanio. Nuntempe §i festas novan libron pri Louis Braille en Esperanto de
blindula esperantistino KOZAWA Mami. La libro estas brajlita kaj konservata jene:
https://www.jei.or.jp/brajloj/brl.htm

DGE estis inspirita de la Monda Brajla Tago por dadrigi sian laboron inter blindaj esperantistoj
kaj engagdi Universalan Esperanto-Asocion en rekono de tiu €i grava tago de UN.

